
Diolch i chi am eich llythyr dyddiedig 21 Mehefin, mewn ymateb i lythyr y
Pwyllgor, dyddiedig 25 Mai. Diolch hefyd am ddarparu diweddariad i’r Pwyllgor

mewn perthynas a’n hargymhellion sy’n rhwymedig i amser.

Mae’r Pwyllgor wedi nodi sefyllfa Llywodraeth Cymru, a’r amserlen yr ydych wedi’i
nodi yn eich llythyr, o ran adolygu Estyn Hawl a materion eraill. Mae’r Pwyllgor yn
ddiolchgar am y diweddariad hwn. Rydym hefyd yn ymwybodol o adolygiadau a
gwerthusiadau eraill Llywodraeth Cymru sy’n ymwneud a gwaith ieuenctid sydd i
gyflwyno eu hadroddiadau, fel yr adolygiad yn ymwneud a’r Cynllun Grantiau Cyrff
leuenctid Gwirfoddol Cenedlaethol, a byddai’r Pwyllgor yn gwerthfawrogi cael
gwybod am ddatblygiadau sy’n codi o’r ffrydiau gwaith hyn.

Fel y byddwch yn ymwybodol, mae’n fwriad gan y Pwyllgor i adolygu cynnydd o
ran gwaith ieuenctid ar sail barhaus. Bydd y Pwyllgor yn monitro’n ofalus y gwaith
y mae Llywodraeth Cymru yn ei wneud mewn perthynas a gwaith ieuenctid, a
byddwn yn ceisio trefnu sesiwn graffu ffurfiol gyda chi yn y Fliwyddyn Newydd i
asesu cynnydd.

Fel rhan o’n dull gweithredu, byddwn hefyd yn parhau i ymgysylltu a rhanddeiliaid
allweddol yn hyn o beth. Byddwn yn ddiolchgar pe gallem drefnu cyfarfod yn
nhymor yr Hydref i drafod nifer o faterion a godwyd gyda mi gan randdeiliaid.

